
Svarnakarshanabhairava Mantramaya Stotram

સ્વર્ણાકર્ષણભૈરવમન્ત્રમય સ્તોત્રમ્

બ્રહ્મા યસ્ય ઋષિ સ્વયં નિગદિતશ્છન્દો મતં ત્રૈષ્ટુભં,
સ્વર્ણાકર્ષણ-ભૈરવો હરિહરબ્રહ્માત્મકો દેવતા ।

હ્રીં   બીજં ભૃગુશક્તિરિત્યભિહિતં તસ્યૈવ સૂત્રાત્મનઃ,
સ્તોત્રં ધ્યાન પુરસ્સરં મનુમયં બ્રૂમો વયં પ્રત્યહમ્॥ ૧॥

મન્દારદ્રુમમૂલપૂજિતમહામાણિક્ય-સિંહાસને  , સંવિષ્ટો
દરભિન્ન ચમ્પકરુચા દેવ્યા સમાલિઙ્ગિતઃ  ।

ભક્તેભ્યો વરરત્ન પાત્ર ભરિતં સ્વર્ણં દદાનોઽનિશં,
સ્વર્ણાકર્ષણ-ભૈરવો વિજયતે સ્વર્ગાપવર્ગપ્રદઃ॥ ૨॥

ૐઐં ક્લાં ક્લીં  ક્લૂમિતિ વ્યાહરન્ યો ભક્તઃ સ્વર્ણાકર્ષણમ્ ।
કારુણ્યાબ્ધિઃ કલ્પમૂલાધિવાસઃ સ્વર્ણાકર્ષો ભૈરવો મેઽસ્તુ ભૂત્યૈ॥ ૩॥
હ્રાં  હ્રીં   હૂં  સઃ સન્તતં જાપકાનાં

વર્ષન્તં તં સ્વર્ણવૃષ્ટિં  સમગ્રામ્ ।
અન્તઃ સ્વાન્તં સૂર્યકોટિપ્રકાશં

સ્વર્ણાકર્ષં ભૈરવં ભાવયામિ॥ ૪॥
મરકતમણિપાત્રે સમ્ભૃતં સ્વર્ણપૂર્ણં

કૃપણતરજનેભ્યસ્તારતઃ સમ્પ્રદાતુઃ ।
કુરુ હૃદય સપર્યાં સેવમાનાય નિત્યં

સુરવરમનુજેન્દ્ર સ્યાપદુદ્ધારણાય॥ ૫॥
નમોઽજામલબદ્ધાય બ્રહ્મસૂત્રાધિવાસસે ।
સ્વર્ણાકર્ષણ-શીલાય સાધકાનાં કૃતાત્મને॥ ૬॥
લોકેશ્વરાદ્યર્ચિત  -પાદુકાય દારિદ્ર્યનિર્મૂલનકારણાય ।
સ્વર્ણાદિ દાનકરણોદ્યત ભૈરવાય કારુણ્યવારાન્નિધયે નમસ્તે॥ ૭॥
દીનાનાથ વિપન્નરક્ષણપરૈ રાજ્યપ્રતીક્ષાપરૈઃ

સિદ્ધૈઃ સાધ્યગણૈઃ સુરાસુરગણૈર્ભુક્તિપ્રયુક્તાત્મભિઃ ।
મૂલે કલ્પતરોર્મહામણિમયે માર્તણ્ડ-તેજોજુષે

સ્વર્ણાકર્ષણભૈરવાય સતતં કુર્મો નમસ્યાં વયમ્॥ ૮॥
સ્વર્ણાકર્ષિ  -સ્વર્ણદેવ્યાશ્રિતાય સ્વર્ણારૂઢોદાર-સિંહાસનાય   ।
કુર્મો નિત્યં સ્વર્ણદાત્રે નમસ્યાં દારિદ્ર્યદ્વેષિ શ્રીમતે ભૈરવાય॥ ૯॥
સ્વર્ણપ્રદાનાધ્વર-દીક્ષિતાય સ્વતેજસાક્રાન્ત-જગત્ત્રયાય ।
ઔદાર્ય-સમ્પત્-સદનાય નિત્યં,ૐ શ્રીમહાભૈરવ ! તે નમોઽસ્તુ॥ ૧૦॥
ચિન્તામણિસ્થિત-મહાનિધિ-કામધેનુ-

મન્દારમૂલ-મણિમણ્ડપ-મધ્યગાય ।
સ્વર્ણ-પ્રદાન-નિરતાય સદા સપર્યાં,

કુર્મો વયં ત્રિકરણૈઃ પરભૈરવાય॥ ૧૧॥
મૂલે કલ્પતરોઃ પ્રભા-પરિમલે ભદ્રાસને સંસ્થિતો,

હસ્તામ્ભોરુહ-રત્નપાત્રભરિતૈઃ કાર્તસ્વરૈર્ભાસ્વરૈઃ ।
નિર્મૂલીકૃત-દુર્ગતો વિરચયન્ વિદ્યુદ્દિનેશદ્યુતિઃ,

સ્વર્ણાકર્ષણ-ભૈરવો ભવતુ નો દારિદ્ર્ય-વિદ્વેષણઃ॥ ૧૨॥
દુગ્ધાદ્યારાધ્ય સ્વર્ણાકૃતિ  કનકમયે દ્વીપવર્યે સુધાબ્ધૌ,

કાપિત્થે તત્ર રમ્યે મણિમયવિલસદ્ ભિત્તિ-પાશ્ચાત્ય ભાગે ।
યદ્વત્તં સર્વવાઞ્છાધિકવસુનિચયં મન્ત્રિણાં સંસરન્તં,

ધ્યાયેચ્છ્રીભૈરવં  તં સકલ-સુવસુદં દુઃખદારિદ્ર્ય શત્રુમ્॥ ૧૩॥
સુવર્ણમણ્ડપે ધ્યાયેત્ સુવર્ણરુચિભિર્યુતમ્ ।
મહાત્માનં સુખાસીનં પ્રસન્નવરદાયકમ્॥ ૧૪॥
સર્વરત્ન-વિભૂષાઢ્યં સુરાસુર-નમસ્કૃતમ્ ।
મણિહારક-સમ્પૂર્તિં  દદતં સ્વકરૈઃ સદા॥ ૧૫॥
સુવર્ણવૃષ્ટિરૂપૈશ્વ ધનસારૈર્નિરન્તરમ્   ।
દારિદ્ર્ય-નામ-સંહારં-કુણ્ડલોલ્લાસ-સંયુતમ્॥ ૧૬॥
એવં ધ્યાત્વા મહાત્માનં મહાદારિદ્ર્ય-નાશનમ્ ।
સ્તૌમિ મન્દાર-મૂલસ્થં બ્રહ્મસૂત્રાધિવાસનમ્॥ ૧૭॥
સ્વર્ણસિદ્ધિં  કરૈરેવ દદાનં સ્વર્ણભૈરવમ્ ।
ઋણં ન જાયતે તસ્ય ધનં શીઘ્રમવાપ્નુયાત્॥ ૧૮॥

સ્વર્ણાદિમધ્યમણિમણ્ડપ કલ્પવૃક્ષે,
પીતારુણામ્બુજનિવિષ્ટસુવર્ણવર્ણમ્ ।

માણિક્યપાત્રમભયં દધતં ચ દોર્ભ્યાં,
સ્વર્ણાદિકર્ષણવિનોદનિધિં  નમામિ॥ ૧૯॥

સુવર્ણકર્ષકં નિત્યં ઋણહર્તારમીશ્વરમ્ ।
ભજતો ન ઋણં તસ્ય ધનં શીઘ્રં પ્રજાયતે॥ ૨૦॥
પીતવર્ણં ચતુર્બાહું  ત્રિનેત્રં પીતવાસસમ્ ।
અક્ષદ્વયં સ્વર્ણમયં તડિત્પૂરિત-પાત્રકમ્॥ ૨૧॥
અતિતીક્ષ્ણ-મહાશૂલં તોમરં ચામરદ્વયમ્ ।
સતતં ચિન્તયેદ્ યસ્તુ ભૈરવં સ્વર્ણસિદ્ધિદમ્॥ ૨૨॥
સ્વર્ણાકર્ષણભૈરવ-મન્ત્રાઢ્યં સ્તોત્રમુત્તમમ્ ।
પઠતાં નિધિસિદ્ધિશ્ચ સ્વર્ણસિદ્ધિશ્ચ જાયતે॥ ૨૩॥
અનેન સ્તવરાજેન નિત્યં બ્રહ્મહરીશ્વરાઃ ।
સ્વર્ણાકર્ષણનામાનિ સ્તુવન્તિ જગદીશ્વરાઃ॥ ૨૪॥
ઇસકે પશ્ચાત્ ઔર ભી વિસ્તાર સે ઇસ સ્તોત્ર કે પાઠ કા ફલ- વર્ણન
કરતે હુએ કહા ગયા હૈ કિ જો મનુષ્ય ઇસ સ્તોત્ર કા પાઠ કરતા હૈ,
વહ મન્દભાગ્ય હોને પર ભી ભૈરવ કે પ્રસાદ સે ઇચ્છા સે ભી
અધિક લક્ષ્મી પ્રાપ્ત કરતા હૈ, ઇસમેં સંશય નહીં  હૈ । રસસિદ્ધિ,
કામનાપૂર્તિ  , સ્થિરલક્ષ્મી, રત્ન, અશ્વ, ગજ, સ્વર્ણરાશિ, ધેનુ,
ચિન્તામણિઆદિ કો પ્રાપ્ત કરતા હૈ ।
ઇસ સ્તોત્ર કે પ્રતિદિન ૧૦૮ પાઠ કરને ચાહિએં । ૪૧ દિનોં કા મણ્ડલ
પૂર્ણ કરને સે અથવા ૨૫ દિન સે પૂર્વ હી સ્વર્ણાદિ પ્રાપ્ત હો જાતે હૈં ।
ભગવતી ત્રિપુરા કી ઉપાસના સે યહ સર્વકામના પૂર્ણ કરતા હૈ । ઇસ
“ફલશ્રુતિ” કે પદ્ય ઇસ પ્રકાર હૈં-

યઃ પઠેત્ પરમં સ્તોત્રમિદં નિત્યં નરોત્તમઃ ।
સ મર્ત્યો મન્દભાગ્યોઽપિ ભૈરવસ્ય પ્રસાદતઃ॥ ૨૫॥
ઇચ્છાતોઽપ્યધિકાં લક્ષ્મીં  લભતે નાત્ર સંશયઃ ।
રસસિદ્ધિર્ભવેચ્છીઘ્રં નિધીનામધિપો ભવેત્॥ ૨૬॥

સર્વાન્ કામાનવાપ્નોતિ દૈવતૈરપિ દુર્લભમ્ ।
એતજ્જપૈર્મહાલક્ષ્મીશ્ચઞ્ચલાપ્યચલા ભવેત્॥ ૨૭॥
રત્નાન્યશ્વાન્ ગજાન્ ભૂતીર્લભતે શીઘ્રમેવ હિ ।
સ્વર્ણરાશિમવાપ્નોતિ ચાક્ષયાં નાત્ર સંશયઃ॥ ૨૮॥
ધેનું ચિન્તામણિં  કલ્પદ્રુમં શીઘ્રમવાપ્નુયાત્ ।
નિત્યમષ્ટોત્તરશતં યો જપેત્ સ્તોત્રમુત્તમમ્॥ ૨૯॥
મણ્ડલાર્ધાચ્ચ પ્રાગેવ સ્વર્ણરાશિમનુત્તમમ્ ।
સતતં ધ્યાયતે તસ્મૈ દર્શયત્યેવ ન સંશયઃ॥ ૩૦॥
નિત્યં ચ ત્રિપુરાભક્તૈઃ સ્વર્ણાકર્ષણભૈરવઃ ।
યત્નેન સર્વદોપાસ્યઃ સર્વકામપ્રદાયકઃ॥ ૩૧॥
ઇતિ શ્રીત્રિપુરાસિદ્ધાન્તે દક્ષિણામૂર્તિપ્રોક્તં 

સ્વર્ણાકર્ષણભૈરવસ્તોત્રં સમાપ્તમ્ ।

